
	DATGANIAD POLISI AR RECRIWTIO CYN-DROSEDDWYR: MYFYRWYR

	Adran
	Partneriaethau / Gweinyddiaeth Myfyrwyr

	Awdur
	Dirprwy Is-ganghellor, Partneriaethau

	Awdurdodwyd Gan:
	Bwrdd Academaidd

	Gweithredwyd Gan:
	Cyfadrannau / Gweinyddiaeth Myfyrwyr

	Cyfeirnod y Polisi:
	POSPSA2021017

	Polisïau a Ddisodlwyd:
	NA

	Fersiwn Rhif:
	2.0
	Pwyllgor Cymeradwyo:
	Bwrdd Academaidd

	Dyddiad cymeradwyo:
	12.05.2021
	Cofnod rhif:
	20.069

	Statws:
	Cymeradwywyd
	Dyddiad Gweithredu:
	Mai 2021

	Cyfnod cymeradwyo:
	3 blynedd
	Dyddiad Adolygu:
	Mai 2024

	Rwyf wedi cynnal prawf sgrinio asesiad o'r effaith ar gydraddoldeb i helpu i ddiogelu rhag gwahaniaethu ac i hyrwyddo cydraddoldeb
	(

	Rwyf wedi ystyried effaith y Polisi/Strategaeth/Gweithdrefn (dilëwch fel sy'n briodol) ar yr iaith Gymraeg a darpariaeth yr iaith Gymraeg yn y Brifysgol.
	(


1. Pwrpas y Datganiad Polisi ar Recriwtio Cyn-droseddwyr:
Pwrpas y datganiad polisi hwn yw egluro sefyllfa'r Brifysgol mewn perthynas â derbyn cyn-droseddwyr ar raglenni academaidd.
2. Diffiniad Sefydliadol y Datganiad Polisi ar Recriwtio Cyn-droseddwyr:
2.1 Deddf Adsefydlu Troseddwyr 1974
Mae'r Ddeddf Adsefydlu Troseddwyr (ROA) 1974 yn sicrhau nad yw'r bobl hynny sydd wedi cael eu heuogfarnu o drosedd yn y gorffennol yn cael eu gwahaniaethu wrth geisio cyflogaeth briodol. Mae person sydd wedi'u heuogfarnu o drosedd ac sydd wedi derbyn dedfryd o 2 flynedd a hanner neu lai, boed hynny'n ohiriedig neu beidio, wedi'u diogelu o dan y Ddeddf, os nad ydynt yn cael eu heuogfarnu eto o fewn cyfnod penodol o amser, sef y 'Cyfnod Adsefydlu'.
Ar ôl i gyfnod adsefydlu ddod i ben, ac os nad oes trosedd arall wedi digwydd, ystyrir bod euogfarn wedi 'disbyddu'. Ar ôl i euogfarn gael ei disbyddu, nid oes rhaid i'r person euog ddatguddio neu gyfaddef ei bod yn bodoli. Er hyn, mae rhai eithriadau.
2.2 Eithriadau i'r Ddeddf
Mae gan y Brifysgol ddyletswydd gofalu i ddiogelu llesiant y cyhoedd a'r defnyddwyr gwasanaeth, yn enwedig plant ac oedolion a ystyrir yn fregus. Mae'r Drefn Eithriadau'n goruwchreoli'r hawliau cyflogaeth fyddai gan gyn-droseddwr fel arall, mewn perthynas ag euogfarnau wedi'u disbyddu. Mae'n rhaid i gyn-droseddwyr ddatgelu gwybodaeth am euogfarnau wedi'u disbyddu a rhai heb eu disbyddu, os yw'r llythyr cynnig yn nodi'n glir fod y rhaglen wedi'i heithrio.
Mae galwedigaethau sydd wedi'u heithrio'n disgyn o dan y categorïau canlynol:
· Gwaith sy'n rhoi'r person mewn cyswllt â grwpiau megis y methedig, yr henoed, pobl â salwch meddwl a phobl ifanc o dan 18 oed.
· Gweithwyr proffesiynol sydd â diogelwch cyfreithiol, megis nyrsys, meddygon, deintyddion, fferyllwyr,
Mae prosesau derbyn trylwyr, a'r gofyn am wiriad y Gwasanaeth Datgelu a Gwahardd (DBS), yn ofynnol i sicrhau nad yw pobl sy'n fygythiad i blant ac oedolion bregus yn derbyn rolau a ymddiriedir ynddynt, lle gallant gam-drin y bobl hynny sy'n eu gofal, yn cynnwys wrth astudio.
Bydd cais am wiriad DBS yn cael ei gyflwyno ar ôl i asesiad risg trylwyr ddangos ei fod yn addas ac yn berthnasol. Gwneir penderfyniad ynghylch a yw rhaglen angen gwiriad DBS yn ystod y gwaith cynllunio a dilysu.
2.3 Ceisiadau
Mae'r Brifysgol wedi ymrwymo i drin pob ymgeisydd a myfyriwr yn deg waeth beth yw eu hoed, hil, ailbennu rhywedd, rhywedd, crefydd, neu gyfeiriadedd rhywiol, cyfrifoldebau am ddibynyddion, anabledd corfforol/meddyliol, yn feichiog/ar famolaeth, priod / partneriaeth sifil neu gefndir troseddol.
Mae'r Brifysgol yn weithredol o ran hyrwyddo cyfleoedd cyfartal i bawb sydd â chymysgedd o ddoniau, sgiliau a photensial, ac yn croesawu ceisiadau gan amrywiaeth eang o ymgeiswyr. Dewisir ymgeiswyr yn seiliedig ar eu sgiliau, cymwysterau a phrofiad.
Fel sefydliad sy'n defnyddio datgeliadau'r Gwasanaeth Datgelu a Gwahardd (DBS) i asesu addasrwydd ymgeiswyr ar gyfer rolau a ymddiriedir ynddynt, mae'r Brifysgol yn cydymffurfio'n llawn â Chod Ymarfer y DBS ac yn ceisio trin pob ymgeisydd yn deg ar gyfer bob rôl. Mae'r Brifysgol yn sicrhau bod pawb sy'n cael datgeliad DBS yn ymwybodol o God Ymarfer presennol y DBS, ac yn gwneud copïau ar gais.
Mae'r Brifysgol wedi llofnodi addewid Unlock, ‘Fair Chance for Students with Convictions', ac wedi glynu wrth yr egwyddorion a amlinellwyd yn yr addewid wrth wneud cais am wybodaeth gan ymgeiswyr sydd ag euogfarn flaenorol (https://www.unlock.org.uk/projects/unlocking-students-with-conviction- 2/fairchancepledge/).
Gwneir cais am ddatgeliad pan fo'n gyfreithiol i wneud hynny, a dim ond ar gyfer cyrsiau sy'n gofyn am DBS fel amod ar gyfer mynediad. Ar gyfer rhaglenni lle mae datgeliad yn ofynnol, bydd y wefan a'r llythyr cynnig yn cynnwys datganiad yn nodi bod angen datgeliad.
Oni bai bod natur y rôl yn caniatáu'r Brifysgol i ofyn cwestiynau am gofnod troseddol cyfan unigolyn, dim ond ei holi am euogfarnau heb eu disbyddu a wneir, fel y nodwyd yn y Ddeddf Adsefydlu Troseddwyr (1974). Bydd y Brifysgol yn holi am euogfarnau a rhybuddion y mae gennym hawl gyfreithiol i fod yn ymwybodol ohonynt yn unig, ac nad ydynt wedi'u diogelu.
Ni fydd cofnod troseddol yn atal unigolion rhag astudio yn y Brifysgol. Bydd yn dibynnu ar natur y rôl ac amgylchiadau a chefndir y troseddau. Ni fydd y Brifysgol yn gwahaniaethu'n annheg yn erbyn unrhyw un sydd â datgeliad ar sail trosedd neu wybodaeth arall a ddatgelir. Mae'r Polisi a Gweithdrefn ar gyfer Ystyried Ceisiadau Newydd a Cheisiadau i'w Hail-gyflwyno i'r Brifysgol gan Ymgeiswyr ag Euogfarnau Troseddol yn amlinellu'r broses fydd yn digwydd.
Bydd y Brifysgol yn sicrhau bod y bobl hynny sydd ynghlwm â'r broses recriwtio wedi'u hyfforddi'n briodol er mwyn adnabod ac asesu perthnasedd ac amgylchiadau'r troseddau. Bydd y Brifysgol hefyd yn sicrhau bod y bobl sydd ynghlwm â'r broses recriwtio'n derbyn canllawiau priodol ar y ddeddfwriaeth berthnasol sy'n gysylltiedig â chyflogi cyn-droseddwyr, e.e. y Ddeddf Adsefydlu Troseddwyr 1974.
Gall methu â datgeliad gwybodaeth sy'n uniongyrchol berthnasol i'r rôl dan sylw arwain at gynnig lle ar raglen astudio'n cael ei dynnu'n ôl. Mae'r Brifysgol yn ceisio trafod unrhyw faterion a ddatgelir mewn datgeliad gyda'r ymgeisydd, cyn tynnu cynnig amodol am le i astudio cwrs yn ôl.
2.4 Hunan-Ddatgelu
Mae'r Brifysgol yn gofyn i ymgeiswyr sy'n ymgeisio ar gyfer cyrsiau sy'n gofyn am DBS fel amod o fynediad i ddarparu manylion am eu cofnod troseddol yn wirfoddol yn ystod y cyfnod cynnig o fewn y broses ymgeisio. Rhennir y wybodaeth hon rhwng y bobl sydd angen ei gweld yn unig fel rhan o'r broses dderbyn. Bydd yn cael ei thrin yn gwbl gyfrinachol, yn cael ei storio'n ddiogel a'i chadw cyn hired ag sydd ei angen. Gall methu â datgelu euogfarnau ar gais sy'n uniongyrchol berthnasol i'r rôl dan sylw arwain at gynnig lle yn cael ei dynnu'n ôl
2.5 Diogelu'r Person sy'n Adsefydlu
Mae datgelu gwybodaeth am euogfarn wedi'i disbyddu heb ganiatâd yn anghyfreithlon. Mae datgelu heb ganiatâd yn golygu bod swyddog gyda mynediad at wybodaeth am gofnod troseddol unigolyn yn datgelu'r wybodaeth hon y tu allan i ddyletswyddau swyddogol. Gallai cam-ddefnyddio cofnod troseddol unigolyn arwain at ddedfryd mewn carchar am hyd at chwe mis, dirwy hyd at
£1,000, neu'r ddau.
3. Cwmpas y Datganiad Polisi
Mae'r datganiad polisi'n berthnasol i ymgeiswyr ar gyfer bob rhaglen yn y Brifysgol.
4. Cyfrifoldebau dros Ddarpariaeth
4.1 Cyfrifoldebau dros Dderbyniadau
· I reoli prosesau a gweithdrefnau recriwtio a dethol
4.2 Cyfrifoldebau dros Dderbyniadau / Tiwtoriaid Derbyniadau / Deoniaid Cyfadrannau / Gweinyddiaeth Myfyrwyr
· Os y codir, i sicrhau bod trafodaeth fesuredig ar unrhyw droseddau, neu fater arall allai fod yn berthnasol i'r rôl, yn digwydd, gan gyfeirio'n benodol at Adran 2.3 y Polisi hwn.
4.3 Cyfrifoldebau'r Holl Staff
· Sicrhau eu bod nhw'n ymwybodol o'r polisi hwn, ac i gydymffurfio gyda'i ofynion.
4.4 Cyfrifoldebau ymgeiswyr
· Datgelu gwybodaeth am gofnod troseddol yn ystod y camau cyntaf
4.5 Cyfrifoldebau'r holl fyfyrwyr presennol
· Sicrhau eu bod nhw'n ymwybodol o'r polisi hwn, ac i gydymffurfio gyda'i ofynion.
· Adrodd ar unrhyw newidiadau perthnasol mewn amgylchiadau i'r Brifysgol, yn cynnwys archwiliadau troseddol, euogfarnau neu rybuddion, ond heb fod yn gyfyngedig iddynt.
5. Strategaeth Weithredu
5.1 Cymorth a Chyngor
Gellir cael cefnogaeth a chyngor pellach gan Weinyddiaeth Myfyrwyr.
5.2 Polisïau a Gweithdrefnau
· Polisi a Gweithdrefn ar gyfer Ystyried Derbyniadau i'r Brifysgol ar gyfer Rhaglenni sy'n Gofyn am Wiriad DBS gan Ymgeiswyr gydag Euogfarnau Troseddol Prifysgol Glyndŵr Wrecsam
· Polisi Storio, Defnyddio, Cadw a Dileu yn Ddiogel Prifysgol Glyndŵr Wrecsam
· Atgyfeiriad i'r Gwasanaeth Datgelu a Gwahardd Prifysgol Glyndŵr Wrecsam
5.3 Canllawiau a Ffurflenni
· Cod Ymarfer DBS
· DBS Canllaw llofnodwr ar gyfer cwblhau'r ffurflen gais DBS
· Canllaw i ymgeisydd ar gyfer cwblhau'r ffurflen gais DBS
5.4 Strategaeth Gyfathrebu
Mae'r polisi hwn ar gael yn My Uni Portal /Moodle
6. Gwerthuso
Mae'r Brifysgol wedi ymrwymo i welliant parhaus yn ei darpariaeth gwasanaeth a bydd yn parhau i fonitro pa mor effeithiol yw'r polisi hwn gyda data ansoddol a meintiol. Bydd y broses hon yn sicrhau bod gwerthusiad manwl o effeithiolrwydd y polisi yn cael ei wneud a bydd unrhyw broblemau gweithredu neu reoli yn cael eu dwyn i sylw'r Pwyllgor Adnoddau Dynol.
Bydd y polisi hefyd yn cael ei adolygu yn unol â gofynion gan y DBS.
